
ACTA 3/2024 
 

REUNIÓN DA ASEMBLEA XERAL 
 
ACTA DA REUNIÓN DA ASEMBLEA XERAL DA FEDERACIÓN COLOMBÓFILA 
GALEGA CELEBRADA O DÍA 30 DE NOVEMBRO DE 2024. 

 
En Santiago de Compostela, no hotel Santiago Apostol, sendo as 09:30 horas 

do día 30 de novembro  de 2024 ,en segunda convocatoria, reúnese a ASEMBLEA 
XERAL DA FCG, con carácter ordinario presidida por D. Enrique Freire Sobral ,  
actuando como Secretario D. Manuel Rey San Luis, asistindo á mesma os membros que 
a continuación se relacionan: 

 
PRESIDENTE: 
D. Enrique Freire Sobral 
 
SECRETARIO: 
D. Manuel Rey San Luis 
 
TESOUREIRO: 
D. José R. Costas Carbajal 
 
ESTAMENTO DE CLUBS:   
D. MANUEL FERNANDEZ MALLO(C.C. Herculino) Delegou a súa asistencia nesta 
persoa o Sr. Presidente D. Julio Alfonso Paz Ruiz 
D. JOSÉ C. CASTRO PORTA (U.C.M. Mariñas Altas)  
D. CAMILO PEREIRO FRANCÉS (C.C.Pombas do Val Miñor) Delegou a súa 
asistencia nesta persoa o Sr. Presidente D. Enrique García Rodríguez 
D. CARLOS BUDIÑO PEREIRA (C.C. Mensajeras de Cambre) 
D. JAVIER FERNÁNDEZ PENA (C.C.Terracha)  
D. DAVID RODRIGUEZ ROMERO (C.C.Palomas Mensajeras de Vigo) 
D. DANIEL RODRIGUEZ DOPAZO (C.C.Alas Compostelanas) 
D. CARLOS FERNAEZ REY (C.C.Pombas do Salnés) 
D. LOIS SEIJO CASTRO (S.C.Lucense) 
D. JOSÉ M. MACIEL COMESAÑA (C.C.Mensaxeiras de Nigrán) 
D. DANIEL CARBALLAL TORRES (C.C.Ria de Pontevedra) 
D. RAMÓN IGLESIAS FERNÁNDEZ (C.C.Pombas da Mariña) 
D. JAIME M. LOPEZ RODRÍGUEZ (C.C.Aires de Lemos) 
 
ESTAMENTO DE DEPORTISTAS:   
D. JULIO GONZALEZ IGLESIAS 
D. ANGEL TORRE IGLESIAS 
D. RAFAEL PIÑEIRO RODRÍGUEZ 
D. MANUEL VILABOA ALMEIDA 
D. LUIS A. FROIZ SOLIÑO 
D. JESÚS O. BUDIÑO PEREIRA 
D. JESUS RODRÍGUEZ COSTAS 

ESTAMENTO DE XUICES:   
D. OSCAR SANJURJO GONZÁLEZ 
 
 
Escusan a súa asistencia: 
D. PEDRO BECERRA GONZALEZ (Estamento de Xuices) 
D. BRUNO DÍAZ FERNÁNDEZ (Estamento de Deportistas) 
D. ALFONSO M. POZACO GONZALEZ (Estamento de Clubes) 
 
Autorízase a asistencia a esta reunión como convidado a D. Paulo Navarro (Presidente 
do Comité Deportivo) con voz pero sen voto. 
 
 
Esta reunión axústase ó seguinte Orde do día:                                                             
 

1.- Lectura e aprobación (se procede) da acta da sesión anterior. 
2.- Coñecemento do Balance Económico.  
3.- Determinación do sistema de cobranza para a campaña deportiva 2025 
(Estudo realizado pola Comisión Deportiva). 
4.- Orzamento económico para o ano 2025. 
5.- Borrador calendario deportivo 2025 (presentado pola Comisión 
Deportiva). 
6.- Modificacións ao Regulamento Deportivo. 
7.-”LIV” Exposición Galega da Pomba Mensaxeira.  
8.- Exposicón Nacional da Pomba Mensaxeira 2024 
9.- Aprobación dos resultados deportivos da temporada 2024. 
10.-  
11.- Rogos e preguntas. 
 
 
Á hora indicada o sr. presidente, tras confeccionarse a lista de asistentes declara 
aberta a sesión, contando con quorum suficiente para dar comezo a reunión, 
agradecendo a asistencia a todos, e comezando coa Orde do Día. 

 
 
 
 
Primeiro.- LECTURA E APROBACION SI PROCEDE DA ACTA DA ASEMBLEA 
ANTERIOR. 
 
Os asistentes coñecen o acta nº 2 de data 1 de xullo que se lles remitiu coa 
convocatoria. 
Non realizándose ningunha obxección á mesma, é aprobada por unanimidade 
dos asistentes. 

Segundo.- COÑECEMENTO DO BALANCE ECONÓMICO AO 12-11-24. 
 

Dáse lectura por parte do Sr. Tesoureiro ao balance ao 12-11-2024 dando 
un rápido repaso ás diferentes contas de gastos e ingresos deténdose nalgunha 
delas  para realizar consideracións sobre as mesmas.  

 
Informase tamén por parte do Sr. Tesoureiro aos membros asistentes da 

confección do borrador da conta de perdas e ganancias. 
 
Acordos económicos adoptados nesta reunión: 

 
Aprobase a cantidade de 9.656.- €  para a subvención dos voos desta 

tempada deportiva por parte de esta Federación. 
 
Apróbase que os importes de partidas orzamentarias sen esgotar de este 

ano destínense á partida de amortizacións para o ano 2025. 
 
Levase a cabo a votación para aprobar o aumento no prezo das licenzas 

a proposta feita polo C.C.Pombas do Val Miñor, sendo o resultado da votación: 
14 votos a favor 
4 Votos en contra dos socios D.Daniel Carballal Torres, D.Daniel Rodríguez 
Dopazo, D.Rafael Piñeiro Rodríguez e D.Lois Seijo Castro. 
3 Abstencións  

Ante os resultados desta votación e despois de ser estudado e valorado 
polo tesoureiro a cantidade a incrementar, apróbase o incremento de 28.- € as 
licenzas autonómicas absolutas para o ano 2025. 
 
 En canto á demanda realizada por D. Camilo Pereiro Francés en 
referencia ao importe de 1.300.- € correspondentes á subvención da RFCE á 
campaña deportiva, na cal expresa que ese importe debería estar destinado 
soamente aos socios que participaron nos campionatos nacionais, acórdase 
nesta reunión que para este ano aplíquese ao total de socios participantes na 
campaña deportiva. 
 

Establécese e aproba nesta reunión que se fará o cargo aos clubs polas 
pombas comunicadas á Comisión Deportiva. Non se cobrarán aquelas pombas 
que por causa maior xustificada non se poidan enviar, a condición de que se 
notifique á Comisión Deportiva. Aqueles clubs que envíen máis pombas que as 
comunicadas cobraránselle as pombas enviadas. 
 
 Os importes destinados á subvención para a campaña deportiva 2025, 
estarán determinados pola suma da achega da Subvención da Xunta de Galicia 
máis o importe obtido do incremento no prezo das licenzas federativas na 
categoría absoluta (nº licenzas absolutas x 28.- €).  

Para dar continuidade co tema económico nesta reunión, decídese tratar o punto 
cuarto da Orde do Día antes que o punto terceiro.  
 
Cuarto.- ORZAMENTO ECONÓMICO PARA O ANO 2025 
 
  Continúa a sesión e toma de novo a palabra D. José Ramón Costas 
Carbajal, Tesoureiro da F.C.G. informando das diversas partidas que compoñen 
o proxecto de orzamento 2025 presentado pola Xunta Directiva e co informe 
favorable da Comisión Delegada da F.C.G., relativas a ingresos e gastos, 
estimando unha suma de ingresos por importe de 80.838,06 € e a súa igual 
contrapartida en gastos, tratándose dun orzamento moi prudente e equilibrado 
co obxectivo de cero beneficio e cero perdas. 
 
 Tras debate e deliberación, sométese a votación o orzamento para o ano 
2025, resultando dita votación: 
 
16 Votos a favor 
2 Votos en contra dos socios D.Daniel Rodríguez Dopazo e D.Rafael Piñeiro 
Rodríguez 
3 Abstencións dos socios D.Antonio Camilo Pereiro Francés, D. Daniel Carballa 
Torres e D.José M. Maciel Comesaña. 
 
Ante os resultados desta votación queda aprobado o proxecto de orzamento para 
o ano 2025. 

Terceiro.- DETERMINACIÓN DO SISTEMA DE COBRANZA PARA A CAMPAÑA 
DEPORTIVA 2025. 
 
 Toma a palabra o Sr. Paulo Navarro como presidente da Comisión 
Deportiva para expoñer o plan económico elaborado por esta Comisión como 
alternativa “A” (se adxunta copia deste documento ao final da acta como anexo 
1) como previsión dunha mellora económica para a campaña deportiva 2025. 
Unha vez terminada a súa intervención establécese unha rolda de opinións entre 
os membros asistentes. 
 
 O Sr. Angel Torre Iglesias comenta sobre esta alternativa que non é 
equitativa coa forma de aplicar os gastos sobre os clubs, que federacións en uso 
dun sistema similar están en detrimento de asociados como pode ser a 
Federación Portuguesa. Que sendo realistas temos que saber ata onde 
podemos ou queremos chegar economicamente cos recursos que contamos, por 
exemplo, se fan falta tres camións ou se deberiamos utilizar un só ou 
optimizando o calendario deportivo, pero o prioritario e fundamental é rebaixar 
custos. A este respecto o Sr. Camilo Pereiro comenta que cun camión só non 
chegaría para afrontar o inicio de campaña e se así fose con que camión 
traballaríase. 
 
 O Sr. Jesús Rodríguez Costas opina que non é partidario de realizar a 
fase de media distancia, debendo aumentar soltas máis curtas para garantir unha 
maior participación de pombas ao comezo da campaña deportiva. 
 
A continuación establécese unha serie de respostas, por parte do Sr. José M. 
Maciel Comesaña que é partidario de realizar a fase de media distancia, o Sr. 
Camilo Pereiro Francés fai mención á parte económica e que ata o de agora se 
fixo a media distancia xunto o fondo para aforrar custos. 

Despois de finalizadas as intervencións sobre esta proposta toma a palabra o Sr. 
Manuel Fernández Mallo para expoñer a alternativa “B” (se adxunta copia deste 
documento ao final da acta como anexo 2)  ao plan económico para o ano 2025 
elaborado tamén pola Comisión Deportiva, comentando na súa intervención que 
máis que un plan de aforro, do que se trata é de buscar unha forma máis ou 
menos equitativa de custos para os socios, sendo utilizado este sistema por 
outras federacións con bos resultados, facendo fincapé en que desde o ano 2011 
veñen sucedendo os mesmos importes nos custos das campañas deportivas.  

O Sr. Camilo Pereiro en resposta a esta proposta opina que é unha forma inxusta 
de establecer este custo xa que lle sairía máis caro a campaña ao socio que 
menos pombas voa, do mesmo xeito que ve inxusto a cobranza do importe de 
inscrición. Que o que se está facendo mal é en como se aplica a subvención da 
Federación ao custo de transporte, que se podería incrementar esta partida 
económica tal e como o expoñen na proposta presentada polo seu club. 

Chegados a este punto da reunión e sendo as 12:30 horas, tómase un descanso 
de media hora para a súa posterior continuidade. 
 
Unha vez retomada a reunión, toma a palabra o Sr. Camilo Pereiro para expoñer 
a proposta presentada polo seu club. Aínda que foi comentado esta proposta en 
varias das súas intervencións ao longo desta reunión, realiza un resumo do 
exposto na mesma, resaltando que o elevado custo das últimas campañas 
deportivas veñen dados por dous problemas fundamentais, que son: 
Por unha banda, a baixa participación de pombas continuada nas campañas 
deportivas, debéndose este factor ao elevado custo destas. 
Doutra banda, non se destinan ou se están destinando mal todos os recursos 
económicos necesarios para incrementar o importe destinado a subvencionar as 
campañas deportivas, propoñendo un aumento no importe das licenzas 
federativas para o ano que vén, conseguindo desta maneira unha maior achega 
económica á subvención, abaratando desta maneira o custo final da campaña 
deportiva. 

 Unha vez finalizada a intervención do Sr.Camilo Pereiro, toma a palabra 
o Sr.Ramón Iglesias Fernández para expoñer a súa proposta presentada a este 
tema, na que destaca fundamentalmente que con este sistema a forma de 
cobranza seria de forma equitativa para os socios. 

 Para finalizar coa presentación das propostas, o Sr.Angel Torre Iglesias 
propón que o sistema de cobranza para a campaña deportiva 2025 realícese de 
forma graduada por pomba para que o custo das pombas que participen en Gran 
Fondo non sexa maior de oito euros, optimizando para iso da maneira que sexa 
todos os recursos cos que conta a Federación. 
 
Unha vez finalizada a exposición de todas as propostas presentadas para este 
punto da Orde do Día e co fin de determinar cal será o sistema de cobranza aos 
clubs para a campaña deportiva 2025, levase a cabo a votación a todas estas 
propostas. 
 
Proposta presentada pola Comisión Deportiva como alternativa “A” 
3 Votos a favor 
Proposta presenta pola Comisión Deportiva como alternativa “B” 
2 Votos a favor 
Proposta presentada polo C.C.Pombas da Mariña 
2 Votos a favor 
Proposta presentada por D.Angel Torre Iglesias 
3 Votos a favor 
Proposta presentada polo C.C.Pombas do Val Miñor 
8 Votos a favor 
 
Despois dos resultados obtidos sobre estas votacións, queda aprobado nesta 
reunión o sistema de cobranza aos clubs para a campaña deportiva 2025 da 
seguinte maneira: 
Realizaranse os cargos en función do custo de cada unha das fases que 
compoñen o calendario deportivo sobre as pombas comunicadas na 
primeira solta de cada fase sumando este número en cada unha das soltas 
que compoñen cada fase. Se se mandan máis pombas que as comunicadas 
na primeira solta sumaranse ás comunicadas nesta primeira solta. Sobre 
os custos de cada fase aplicarase uns descontos porcentuais da 
subvención que serán os que se obteñan despois de realizar un estudo 
económico sobre este tema e antes de comezar a campaña deportiva. Estas 
porcentaxes da subvención aplicaranse ao final da campaña. 
 
 
Quinto.- CALENDARIO DEPORTIVO 2025 
  
 Todos os membros asistentes son coñecedores dos  calendarios 
deportivos presentados para a tempada deportiva 2025. 
 
 
 
 
 



             FEDERACION COLOMBOFILA GALEGA                           
          Plaza de León, nº 1-1º D                           
          15702 SANTIAGO DE COMPOSTELA 
          Tfno.: 605.115.366                              
          E.Mail: Secretariafcgalega@gmail.com                                 

                 

 

 

15 

 

 

 
 
Proposta do calendario deportivo presentado pola Comisión Deportiva 
 
 
 
 
 
 
 
 
 
 
 
 
 
 
  
 
 
 
 
 
 
 
 
 
 
Proposta do Calendario Deportivo presentada polo C.C.Pombas do Salnés 

Nota: A diferenza entre as propostas presentas por este club radica nas datas 
de inicio da campaña deportiva. 
 
 
 
 Despois de establecer unha rolda de opinións entre todos os asistentes 
sobre os calendarios deportivos presentados nesta reunión, e dado que hai 
discrepancias de opinións entre os socios motivadas polas fases de media 
distancia e velocidade, proponse por algúns socios que se debata a continuidade 
para o ano que vén co calendario deste ano 2024. 
  
 A continuación levase a cabo a votación para determinar o calendario 
deportivo para o 2025, sendo o resultado das votacións a estas tres propostas o 
seguinte: 
 
7 Votos a favor do calendario deportivo presentado pola Comisión Deportiva. 
6 Votos a favor do calendario deportivo presentado polo C.C.Pombas do Salnés. 
8 Votos a favor da continuidade do calendario deste ano. 
 
A petición de D. Camilo Pereiro Francés de cambiar la suelta de Canet de Mar 
por Cornellá del Prat, se somete a votación este cambio quedando de la siguiente 
manera: 
8 Votos a favor de la suelta de Cornellá del Prat 
9 Votos a favor de la suelta de Canet de Mar 

Dado o resultado das votacións, queda aprobado nesta reunión o calendario 
deportivo que a continuación se expón. 
 
 
 

Calendario Deportivo definitivo aprobado por esta Asemblea para a 
tempada deportiva 2025 
 
 
 
 
 
 
 
 

 
 
 
 
 
 
 
 
 
 
 
 
 Con motivo da aprobación deste calendario deportivo, quedan anuladas 
as votacións levadas a cabo con motivo de establecer aprobar ou non as fases 
de Media Distancia e Velocidade para o ano 2025, 
 

O Sr. Javier Fernández Pena, presidente do C.C.Terracha, solicita tal e 
como propoñen desde o seu club que haxa unha alternancia nas soltas entre as 
tres provincias para as fases de media distancia e medio fondo, no canto de 
como viña realizando ata o de agora que era soltar a provincia de Lugo de última, 
é dicir, soltar con media hora de diferenza cada provincia alternándose en cada 
solta. 
Esta solicitude é aprobada polos membros asistentes. 
 

Por último, intervén o Sr. Lois Seijo Castro, presidente da S.C.Lucense 
propoñendo que dado que o ano que vén é o 70 aniversario deste club, realícese 
unha solta conmemorativa desde Menorca (por exemplo) ou calquera outra illa 
de Baleares en substitución da última solta de Gran Fondo desde Canet de Mar. 
Desde este club buscaríanse os recursos económicos para custear os gastos 
ocasionados a maiores dos que tería que sufragar a Federación como unha solta 
de Gran Fondo ao lugar de embarque das pombas. 

Realízase unha rolda de opinións sobre este tema entre os membros 
asistentes, sendo a decisión final maioritaria na inviabilidade que supoñería 
realizar esta solta, xa que non todos os socios estarian dispostos á súa 
participación pola dificultade que supoñería para as nosas pombas, privandolles 
desta maneira a realización da última solta de gran fondo. 
 
 
Sexto.- MODIFICACIÓNS AO REGULAMENTO DEPORTIVO 2025 
 
As modificacións aprobadas nesta Asemblea a levar a cabo no Regulamento Deportivo 
son as seguintes: Textos remarcados en amarelo. 
 
Artigo 2º.- Para participar nos concursos organizados pola FCG ou calquera 
outra federación é condición estar en posesión da licenza Única Deportiva de 
colombófilo expedida pola FCG, ter presentado o censo anual de pombas nos 
tempos que se determinen.  Todos os pombais de socios desta Federación que 
exerzan a súa actividade dentro da nosa Comunidade Autónoma ou en outras 
Comunidades, será condicion indispensale de ter ou pombal dado de alta no 
rexixtro de explotacións avicolas (explotacións de colombofilia) dá xunta de 
Galicia ou en trámites para ou seu rexistro. 
 
 
 
Artigo 14º.- Para os encestes, a hora oficial para a posta en marcha dos reloxos 
matrices dos clubs deberá ser recollida da páxina web da FCG 
(http://federacioncolumbofilagalega.com/) (http://www.fcgalega.com). 
 A Comisión Deportiva da FCG queda habilitada para poder testar persoalmente 
mediante un delegado, ou facer unha mostraxe telefonica aos columbófilos da 
adecuación dos seus reloxos á citada hora. 
 
Artigo 21º.- Unha vez coas pombas en destino  ou si con anterioridade á data 
de enceste da solta si se estimasen dificultades climatolóxicas graves ou algún 
outro imprevisto de forza maior nese punto ou na ruta previsible, a Comisión 
Deportiva da FCG co coñecemento e visto e prace do Presidente federativo  e a 
Comisión Delegada poderá anular a solta ou manobrar para que, dentro das 
posibilidades da expedición, acádense as condicións máis axeitadas para ceibar, 
podendo variar para isto tanto a localización  o punto de solta coma o día de 
solta. Nos casos nos que isto suceda, a solta será válida para os campionatos 
galegos aos que orixinariamente optaba. 
Se por calquera imprevisto que xurdira no punto de solta e se tuvera que retrasar 
á hora de solta, establecese como hora límite de solta ás 12 horas do día da 
solta, non podendo soltar as pombas despois desta hora. 

Artigo 23º.- Os datos sobre as soltas (coordenadas, horarios...) poderanse 
recoller na páxina web da FCG (http://federacioncolumbofilagalega.com/) 
“(http://fcgalega.com/)”. Os presidentes das Comisións Deportivas dos Clubs 
poderán conseguilos, tamén, chamando de 9:00 a 10:00 horas ao delegado 
federativo de Solta. 
 
Artigo 27º.-  Anular o seguinte texto deste Artigo: 

 
Os concursos rexionais que coincidan cos concursos nacionais os prazos de 
control serán os establecidos pola RFCE para estes concursos 
 
 
Artigo 49º.- Todas as pombas participantes en calquera das soltas de Gran 
Fondo, deberán ter participado na mesma campaña obrigatoriamente nunha 
solta de un mínimo de 450 km. ou a última solta de media distancia. 
 
 
A proposta do C.C.Terracha na que solicita a eliminación do Artigo 8 deste 
Regulamento Deportivo, acórdase por maioría nesta reunión non eliminar 
devandito artigo xa que sería “desprestixiar” as exposicións na participación de 
pombas. 
 
Outra das propostas presentadas polo C.C.Terracha  en referencia ao artigo 16 
deste Regulamento Deportivo, acórdase por maioría nesta reunión seguir 
utilizando os precintos fornecidos pola RFCE. 
 
Nota: o resto de artigos veranse modificados na medida do que se aprobou nesta 
Asemblea. 
 
Ás 17:30 horas auséntanse da reunión os seguintes membros desta asemblea: 
Enrique Freire, Luis A. Froiz, Daniel Carballal e Carlos Fernández Rey. 
Esta ausencia está motivada polo desprazamento ata Pontevedra en coche e 
que Enrique non pode conducir de noite. 
 
 
Séptimo.- “LIV” EXPOSICIÓN GALEGA DA POMBA MENSAXEIRA 
Toma a palabra o Sr. Manuel Mallo como representante do club organizador da 
exposición  para comentar que a exposición está prevista que se faga os días 11 e 12 
de xaneiro-25 no centro comercial “Os Rosales” e tamén para comentar os trámites que 
se estan levando a cabo para que concedan a autorización da realización de eventos 
con animais ante a Consellería de Medio Ambiente e que ata que non se teña esa 
autorización non se sabe se se vai a poder realizar. 
 
Oitavo.- EXPOSICION NACIONAL 2024 
O sr. secretario pon en coñecemento dos membros asistentes que a exposición nacional 
celebrarase en Ribadesella (Asturias) os días 16 ao 19 de Xaneiro-25 

Noveno.- APROBACIÓN DOS RESULTADOS DA CAMPAÑA DEPORTIVA 2024  
Os asistentes coñecen as clasificacións correspondentes a esta tempada 
deportiva 2024 que se lles remitiron coa convocatoria. 
Estas clasificacións foron aprobadas por unanimidade dos membros asistentes. 
 
 
Décimo.- ROGOS E PREGUNTAS 
O Sr. Carlos Budiño comenta que despois de tanto tempo de reunión e tendo 
como obxectivo principal a optimización e abaratamento de custos para a 
campaña do ano que vén e que ao final non se fixo nada disto, que volvemos 
aos mesmos custos e calendario deportivo do ano pasado. 
 
O Sr. José M. Maciel solicita que se propoña na próxima reunión que se debata 
sobre a posibilidade soltar de forma conxunta todas as provincias desde a 
modalidade de Fondo.  
Quere mostrar a súa desconformidade de como se realizou o reanillado das 
pombas na solta de Canet de Mar. 

 
 
 
E sen máis asuntos que tratar, levantase a  sesión, sendo as dezaoito horas e 

dez minutos do día da data. 
 
 
 
 
 
 
 
 
Asdo: Enrique Freire Sobral                                           Asdo. Manuel Rey San Luis 
                   -Presidente-                                                                -Secretario-                                                             


